
የዲኤንኤ ምርመራ መመሪያ 

ወደ አሜሪካን ሀገር ለመግባት ብቁ ለመሆን አሜሪካ ካለው አመልካች ቤተሰብ ጋር ወላጅ እና ልጅ መሆናችሁን ለማረጋገጥ ኮንሱላር 

ኦፊሰሩ የዲኤንኤ ምርመራ እንዲደረግ ያዛል፡፡ የዲኤንኤ ምርመራ ከሁለቱም ተመርማሪ ወገኖች የሰውነት ህዋስ ናሙና በመውሰድና 

ጥልቅ ምርመራ በማካሄድ አመልካቹ እና ያመለከቱለት ሰው/ተጠቀቃሚው/ ወላጅ ቤተሰብና ልጅ መሆናቸውን ከ99% በላይ ግንኙነት 

እንዳላቸው የሚያረጋግጥ የምርመራ ዓይነት ነው፡፡የዲኤንኤ ምርመራ ማድረግ በበጎ ፈቃደኝነት ላይ የተመሠረተ ነው፡፡         

ከዲኤንኤ ምርመራ ጋር የተያያዙ የአገልግሎት ክፍያዎች በሙሉ በአመልካቹ ወይም በተጠቃሚው ይሸፈናሉ፡፡ 

 የዲኤንኤ ምርመራ ለማድረግ የጤና ባለሞያ ለዚሁ ጉዳይ የተዘጋጀን ጥጥ በመጠቀም ከተመርማሪው ሰው አፍ ጉንጭ ውስጥ በማሸት 

አንድ ዓይነት የሰውነት ህዋሳት/ትሹ/ ይወስዳል፡፡ በአሜሪካ ሀገር ተቀባይነት ያላቸው ላቦራቶሪዎች ናሙና ይቀበሉና ምርመራ 

ያደርጋሉ፡፡ በኢትዮጵያ የአሜሪካ ሜዲካል ሴንተር ላቦራቶር ቴክኒሻኖች አዲስ አበባ በሚገኘው የአሜሪካ ኤምባሲ ውስጥ ናሙና 

ይወስዳሉ፡፡  ከዚያም ኤምባሲው የተሰበሰበውን ናሙና አሜሪካን ላለው ላቦራቶር ይልካል፡፡ 

 

የምርመራ ሂደቱ እንዳይዘገይ ከፈለጉ እባክዎ የሚከተሉትን በተቻለ ፍጥነት ይፈጽሙ 

 

1) በአሜሪካ የደም ባንክ ማህበር /AABB/ እውቅና ያለውን ላቦራቶር ይምረጡ 

አሜሪካን የሚኖረው አመልካች ከአሜሪካ የደም ባንክ ማህበር እውቅና ያለው ማንኛውም ላቦራቶር ናሙና እንዲሰበስብና 

ምርመራ እንዲያደርግ መምረጥ ይችላል፡፡ እውቅና ያላቸው ላቦራቶሪዎች ዝርዝር በ http://www.aabb.org ማግኘት ይቻላል፤ 

በዚህ ድረ-ገጽ ከሚገኘው ላቦራቶር ብቻ ይጠቀሙ፡፡ እዚህ ከተጠቀሱት ላቦራቶር ውጭ ተሰርተው የሚመጡ የምርመራ 

ውጤቶች በሙሉ ተቀባይነት የላቸውም፤ የዲኤንኤ ምርመራ ክፍያ እንደየላቦራቶር ስለሚለያይ አመልካች የአገልግሎት ክፍያውን 

በቀጥታ ለመረጠው ላቦራቶር ይከፍላል፡፡ ተጠቃሚው በዲኤንኤ ምርመራ ዕለት በኤምባሲው ቅጥር ግቢ ለአሜሪካ ሜዲካል 

ሴንተር በሰው 300 ብር የናሙና መሰብሰቢያ ይከፍላል፡፡ 

 

2)  ለዲኤንኤ ምርመራ ቀጠሮ ማስያዝ 

አመልካች የሚፈልገውን ላቦራቶር አግኝቶ ክፍያ ከፈጸመ በኋላ ላቦራቶሪው የናሙና መሰብሰቢያ መሳሪያ /ኪት/ ለኤምባሲው 

ይልካል፡፡ ኤምባሲው ለተጠቃሚው ስልክ በመደወል ለምርመራ ቀጠሮ ያስይዛል፡፡ 

 

3)  ለዲኤንኤ ምርመራ ዝግጅት ማድረግ 

የዲኤንኤ ምርመራ የሚያደርግ እያንዳንዱ ሰው የሚከተሉትን አስፈላጊ ነገሮች አሟልቶ መቅረብ ይኖርበታል፡፡ 

 ከመንግስት መሥሪያ ቤት የተሰጠ ህጋዊ መታወቂ እና ፎቶኮፒውን፤ 

 ተቀባይነት ያላቸው የመታወቂያ ዓይነቶች ፡- ፓስፖርት፣ የጉዙ ሰነድ፣ የቀበሌ የነዋሪነት መታወቂያ ካርድ፣ የሶማሌ 

ማህበረሰብ አባልነት መታዊቂያ ካርድ፣ የመንጃ ፍቃድ፣ 

 ዕድሜያቸው ከ14 ዓመት በታች ለሆኑ ህፃናት ከቀበሌ/ከወረዳ/ከከተማ አስተዳደር የተሰጠ የልደት የምስክር ወረቀት፣ 

 እርስዎ ሌላ ዓይነት መታወቂያ ካለዎት ወደ ኤምባሲው ከመምጣትዎ በፊት ቀጠሮ ለማስያዝ ከደወለሎት ሰው የያዙት 

መታወቂያ ተቀባይነት ያለው መሆን አለመሆኑን ያረጋግጡ፣  

 መጠኑ ለፓስፖርት የሚሆን 5ሳ.ሜ በ5ሳ.ሜ የሆነና በነጭ መጋረጃ ከ6 ወራት ወዲህ የተነሱት ጉርድ ከለር ፎቶግራፍ ብዛት 

አንድ(1)፣ 

 ዕድሜያቸው ከ18 ዓመት በታች የሆኑ ተጠቃሚዎች በሙሉ ከእናታቸው/ከአባታቸው ወይም ህጋዊ ውክልና ከተሰጠው ሰው 

ጋር መምጣት ይጠበቅባቸዋል፣ ተወካዩ ህጋዊነቱ የተረጋገጠና በእንግሊዚኛ ቋንቋ የተዘጋጀ ወይም ወደ እንግሊዝኛ ቋንቋ 

የተተረጎመ የውክልና ወረቀትና ፓስፖርቱን/መታወቂያውን ከነፎቶኮፒ ይዞ መቅረብ ፣ 

http://www.aabb.org/


 የናሙና መሰብሰቢያ የአገልግሎት ክፍያ በየሰው 300 ብር፣  

ከላይ የተዘረዘሩትን አስፈላጊ ነገሮች ይዞ አለመቅረብ ወይም የተጭበረበረ የሰነድ ማስረጃ ይዞ መቅረብ የዕለቱን ቀጠሮ 

ከማሰረዙም በላይ ተጨማሪ ጊዜ በመውሰድ ሌላ ቀጠሮ እንዲይዙ ያደርጋል፡፡ 

 

4)  በዲኤንኤ ምርመራ ቀጠሮ ዕለት   
 

 

 ወደ ኤምባሲ የሚገባ ሰው ሁሉ የደህንነት ፍተሻ ያደርጋል፤ ተንቀሳቃሽ ስልክና ሌሎች ኤሌክትሮኒክስ መሳሪያዎችን ወደ 

ኤምባሲው ይዞ መግባት የተከለከለ ነው፡፡ 

 በኤምባሲው ውስጥ የኮንሱላር ሰራተኛ ተጠቃሚው የተጠቀሱትን ነገሮች አሟልቶ መቅረቡን ያረጋግጣል፤ 

 ተጠቃሚው አዋቂ ከሆነ አምባሲ ከመድረሱ ከአንድ ሰዓት በፊት/ ህፃን ከሆነ ከ30 ደቂቃ በፊት ምግብን መመገብ፣ 

መጠጥ/ለስላሳ መጠጣት፣ ማስቲካ ማኘክ፣ ከረሜላ መምጠጥ፣ ሊፕስቲክ/ቻፕስቲክ ተቀብቶ መምጣት የተከለከለ ነው፡፡  

የሚጠቡ ህፃናትም ከምርመራ 30 ደቂቃ ቀደም ብለው ጡት እንዳይጠቡ ማድረግ፡፡ 

እነዚህ ነገሮች የምርመራ ውጤቱ ላይ ተፅዕኖ ስለሚያሳድሩና ለድጋሚ ምርመራ  ተጨማሪ ክፍያ ስለሚያዳርጉ ተጠቃሚዎች 

ለዲኤንኤ ምርመራ ከመምጣቸው በፊት ከእነዚህ ነገሮች  ራሳቸውን ጠብቆ ወደ ኤምባሲ መምጣት ይጠበቅባቸዋል፡፡ 

 ህጻናት፣ ነፍሰ-ጡርና አቅመ-ደካሞች በቅድሚያ ይስተናገዳሉ! 

 በምርመራ ወቅት በኤምባሲው ውስጥ እስከ ሁለት ሰዓታት ሊቆዩ ስለሚችሉ በትዕግስት መጠባበቅ፣ 

 

በአጠቃላይ  ስለ ምርመራው ሂደት ጥያቄ ካለዎት እባክዎ በ AddisDNA@state.gov ያግኙን፡፡  


